
 
ЛИСТ СО ФАКТИ ЗА ОДРЖЛИВОСТ 

 

Враќање, повторна употреба и рециклирање на уреди и делови 

Компанијата Canon промовира повторна употреба и рециклирање на 
користени производи и делови заради поефикасно искористување на 
ограничените ресурси, што придонесува за подобрување на циркуларната 
економија и намалување на отпадот преку воспоставени системи за собирање 
и рециклирање на користени делови и производи.  

Тоа се постигнува преку земање предвид на третирањето по завршување на 
работниот век уште во фазата на дизајнирање каде што се преземаат чекори 
за зголемување на можноста за рециклирање на производите, на пример, се 
дизајнираат да бидат лесни за расклопување и се следат Паневропските 
правила и правилата за хиерархија на отпад за уреди на кои им завршува 
договорот за употреба (EoC). Хиерархијата за повторна употреба и 
рециклирање за производите на кои им завршува договорот за употреба е 
следна: 

 

Наведените производи се собираат согласно нашата Паневропска политика 
за повторно производство  

Повторното производство е процес на обновување на користените производи во 
состојба „како нови“, кога бројачот се ресетира на нула, врз основа на 
стандардизиран процес на производство. Тоа помага во зачувување на 
природните ресурси, во просек, до 80% од уредот по тежина се употребува 
повторно. Овој процес ја намалува и емисијата на CO2 предизвикана за време 
на набавувањето суровини и на производствените фази на работниот век на 
производот до 80% во споредба со производството на нов производ. 

Ние во компанијата Canon имаме повеќе серии на производи што се 
подложуваат на овој процес, поточно палетата на канцелариски уреди EQ80. 

 

Производите се репарираат или се продаваат директно  

Производите што не се соодветни за Паневропската политика за повторно 
производство може да се препродадат како производи од втора рака откако ќе 
се репарираат. Репарирањето не е темелен процес како повторното 
производство и вообичаено треба да се изврши само чистење на производот и 
замена на неговите истрошени делови и потрошни материјали. Тоа помага во 
спречување на производите од втора рака да завршат во системите за отпад и 
им овозможува на корисниците да добијат квалитетни производи по пониска 
цена.   

 

Производите се уништуваат  

https://www.canon-europe.com/business-printers-and-faxes/eq80-imagerunner-advance-c6065i/


 
Производите што не функционираат и не може повторно да се употребат, 
репарираат или рециклираат со помош на некој од процесите погоре се 
испраќаат во овластени места за рециклирање WEEE на Canon за да се 
обработат согласно законските предуслови наведени во директивата EC 
2012/19/EC.   

 


